Nafarroako Parlamentuko Mahaiak, 2017ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako Goi Mailako Lanbide Heziketaren 2017-2018 Gidari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikia dagoen Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten ditu, idatziz erantzun dakizkion:

Hezkuntza Departamentuak Nafarroako Goi Mailako Lanbide Heziketaren 2017-2018 Gida argitaratu du oraintsu.

Gida horretan azaltzen da zer prestakuntza-ziklo dauden eta ziklo horiek zer ikastetxetan egin daitezkeen.

Ziklo eta ikastetxeen zerrendan, ikastetxe publikoak eta ikastetxe itunduak soilik ageri dira; halatan, informazio partzial bat ematen da, ez delako jasotzen Nafarroan gradu horietan dagoen hezkuntza-eskaintza osoa, eta horrek kaltea dakarkie ikastetxeen titulartasuna gorabehera eta Hezkuntza Departamentuarekin sinatuta eduki litzaketen itunak gorabehera goi mailako gradu bat egin nahi duten gazteei.

Gaur egun arte, Goi Mailako Lanbide Heziketako gidek hezkuntza-eskaintza osoa jaso izan dute; hartara, ikasleek informazio guztia zeukaten eta beren beharrizanen eta lehentasunen araberakoenak ziren graduak aukeratu zitzaketen.

Erabaki horrek agerian uzten du Hezkuntza Departamentuak ez duela eskaintzen Goi Mailako Lanbide Heziketaren errealitate osoa.

Urteetan zehar, gida horrek balio izan du familiek beren seme-alaben etorkizuneko ikasketak aztertu ahal izateko eta aukerei eta ikastetxeei buruz informatuta eta orientatuta sentitu ahal izateko.

Presente ez egoteak sarri askotan esan nahi du ikasleek aukerak galtzea, gurasoen erabakitze-askatasuna murriztea eta ikasketen ofizialtasunari buruzko zalantzak sortu ahal izatea, gida horretan ez azaltzeagatik.

Hori guztia dela-eta, honako galdera hauek aurkezten ditugu:

– Departamentuak zergatik ez du gidan jaso Nafarroan dagoen Lanbide Heziketako eskaintza osoa?

– Departamentuaren ustez, jokabide horrek mugatu egiten al ditu familiek beren seme-alabentzat nahi duten hezkuntza aukeratzeko aukerak?

– Zenbat ikastetxeri eta zein graduri eragiten die erabaki horrek?

– Departamentuaren ustez, erabaki horrek on egiten al dio Nafarroako Lanbide Heziketa osoari?

– Departamentuak horri buruzko kexarik edo iritzirik jaso al du?

– Zenbat ikasle daude matrikulatuta gida horretatik kanpo gelditutako ikastetxeetan?

